
“FANAVAOZANA DIAKONA”

« Fa izay mahavatra ny asan’ny Diakona dia mahazo 
toerana tsara ho an’ny tenany sy fahasahiana be amin’ny 

finoana izay ao amin’i Kristy Jesoa » (I Tim. 3 :13)

“Ary ny toho-tantely ho mamy eo am-bavanao” (Ohab. 24:13)

Hafatry ny Mpitandrina >2
ireo komitim-pifidianana>3

Lisitr’ireo nanolo-tena >5

« Fa izay mahavatra ny asan’ny Diakona dia mahazo 
toerana tsara ho an’ny tenany sy fahasahiana be amin’ny 

finoana izay ao amin’i Kristy Jesoa » (I Tim. 3 :13)

Ry havana,
Indro atolotra anareo ny lisitr’ireo havantsika mano-
lo-tena sy natolotsika hofidiana ho isan’ny Diakona ato 
amin’ny Fitandremana misy antsika. Antso ny maha Dia-
kona. Fitaovana ihany isika Fiangonana amin’ny fifidi-
anana. Noho izany dia angatahina isika hitrotro am-ba-
vaka azy ireo hahatsapany ny antson’Andriamanitra 
amin’ny alalan’ny fifidianana ataontsika. Ny fahamasin-
an’Andriamanitra ao amin’i Jesoa Kristy Tompo no maha 
Fiangonana ny fiangonana. Noho izany, eo am-piatrehana 
ny fifidianana dia mangataka ny Fanahy Masina isika mba 
ho Izy no hitarika antsika amin’izany fifidianana izany.
Hoy ny Apostoly Paoly hoe : « Izay mahavatra tsara 
ny asan’ny Diakona dia mahazo toerana tsara… ». 
Ilàna fahavarana, izany hoe, fahafoizan-tena, fitia-
vana, fandavan-tena ny asan’ny Diakona. Amin’izao 
vanim-potoana mampihazakazaka izao dia mamp-
isaotra an’Andriamanitra fa maro ireo vahoakan’Andri-
amanitra mandre ny antson’Andriamanitra amin’iza-
ny fanompoana izany. Koa mampahery azy ireo isika 
hahavatra tsara ny asa fanompoana na ho an’ireo ho 
lany Diakona na ho an’ireo ho amin’ny fanompoana 
hafa. Tsy voatery ho lany Diakona avokoa tsy akory 
isika rehetra fa ny hevitry ny tsy fahalaniana ho Dia-
kona dia midika fitiavan’Andriamanitra ho amin’ny 
fanompoana hafa, araka ny fanomezam-pahasoavana 
nomeny. Ny fahalaniana ho Diakona kosa dia midika 

fitiavan’Andriamanitra ho amin’ny fanompoan’ny 
Diakona izay itakiana fahavarana. Tsy ny fahala-
niana na ny tsy fahalaniana no zava-dehibe fa ny 
fanoloran-tena ho amin’ny fanompoana sy ny fa-
havarana izany, na inona na inona endrika ise-
hoan’izany fanompoana an’Andriamanitra izany.
Dia mirary fitahian’Andriamanitra ho anao Mpandray 
Fanasan’ny Tompo nirahin’Andriamanitra hifidy sy ho 
anao nandray ny antson’Andriamanitra hofidiana mba 
samy handeha araka ny antso izay niantsoan’ny Tompo 
antsika avy isika rehetra. 
Ho an’Andriamanitra ny voninahitra.

RAKOTONAVALONA Maholy, Mpitandrina

IREO KOMITIM-PIFIDIANANA

 Araky ny lamina izay napetraky ny Foibe FJKM  sy araky ny fankatoavin’ny Mpandray ny fanasan’ny Tompo 
dia nisy ireo Komitim-pifidianana izay natsangana teto amintsika FJKM Ambohitantely. 
 Miisa sivy (9) izy ireo, izay handrindra sy hanatanteraka ny fifidianana ho fanavaozana ny Diakona, izay ho 
tontosaina ny Alahady 5 MAI 2019 IZAO, sy ny Biraon-tsampana isan-tsokajiny izay efa mandeha tsikelikely.  
 Nototonsaina tamin’ny 03 Martsa teo moa ny fanokanana azy sivy mianadahy mianaka ireo.
 Toy izao manaraka izao aza ny anarana sy ny andraikitr’izy ireo tsirairay avy:
Solontenan’ny Loholona:
   - Atoa RAKOTOMANDIMBY RABESO Solomon
   - Atoa RANDRIAMASY Alain
Solontenan’ny Mpandray ny Fanasan’ny Tompo:
   - Atoa RAKOTOARISOA Niaina
   - Rtoa RAMINOSOA Andrianambinintsoa Anjara
Solontenan’ny Mpanentam-paritra:
   - Atoa RAKOTOMANGA Rivosoa Pascal
   - Rtoa RAZAFINDRAKOTO Haja Harivololona

Ireo Teknisiana:  - Atoa RANARISON Mamy Andriamampandry
   - Atoa RAPANANA Rado Hery
   - Rtoa RAVELOMANANA Nirina

Ireto manaraka ireto ary ny lisitr’ireo izay nanolo-tena ho fidiana ho Diako-
na amin’ity taom-piasana manaraka ity.

